VENDIM
PER

PERCAKTIMIN E MODELIT TE FINANCIMIT TE BUXHETIT PER SHKENCEN DHE KERKIMIN
SHKENCOR

Né mbéshtetje té nenit 100 té Kushtetutés dhe té shkronjés “b”, té pikés 2, té nenit 8, té ligjit
nr.109/2024, “Pér shkencén dhe kérkimin shkencor né Republikén e Shqipéris€”, me
propozimin e ministrit t& Arsimit, Késhilli i Ministrave

VENDOSI:

1. Miratimin e modelit té financimit té buxhetit pér shkencén dhe kérkimin shkencor né
Republikén e Shqgipérisé, me géllim krijimin e njé sistemi té€ géndrueshém, transparent dhe té
matshém té financimit té kérkimit shkencor, i cili zbatohet pér té gjitha institutet dhe njésité e
vecganta publike kérkimore, né varési té ministrive dhe institucioneve gendrore té
administratés shtetérore.

2. Modeli i financimit té kérkimit shkencor pérbéhet nga kéto instrumente:
a) Financimi bazé institucional (FBI);
b) Financimi i orientuar nga performanca (FOP);

c) Financimi pér projekte kérkimore konkurruese (FPK), pjesé e té cilit éshté edhe fondi pér
infrastrukturén kérkimore dhe zhvillimin e kapitalit njerézor.

3. Financimi bazé institucional (FBI) dhe financimi i orientuar nga performanca (FOP)
sigurohen me fonde té buxhetit té shtetit, gé shpérndahen népérmjet buxheteve té ministrive
apo té institucioneve gendrore pérkatése, qé kané propozuar krijimin e tyre.

4. Fondi pér projektet kérkimore konkurruese (FPK) sigurohet me fonde té buxhetit té shtetit, i
ciliadministrohet dhe shpérndahet nga Agjencia Kombétare e Kérkimit Shkencor dhe
Inovacionit (né vijim AKKSHI).

5. AKKSHI-ja ushtron funksionet e vlerésimit teknik, verifikimit té t&€ dhénave, llogaritjes
vjetore té koeficientéve K, K,, K; dhe K, dhe té indeksit té performancés (IP), si dhe publikon
¢cdo vit tabelén zyrtare pérkatése pér financimin e orientuar nga performanca (FOP), sipas
pércaktimeve néaneksin 1, gé i bashkélidhet kétij vendimi.

6. Financimi bazé institucional (FBI):

a) pérbén instrumentin kryesor té financimit publik pér institutet dhe njésité e veganta
publike kérkimore;

b) ka pér géllim garantimin e funksionimit minimal dhe té géndrueshém té tyre;



c) garanton mbulimin e detyrimeve pér paga, kontributet e detyrueshme té sigurimeve
shogérore e shéndetésore, si dhe shpenzimet e funksionimit té tyre, bazuar né strukturén
organike t& miratuar dhe kostos pér funksionimin minimal;

¢) planifikohet dhe shpérndahet nga institucionet krijuese t€ instituteve dhe njésive té
vecganta té kérkimit shkencor.

7. Financimii orientuar nga performanca (FOP):

a) éshté njé instrument financiar shtesé, i cili synon té stimulojé rritjen e cilésisé,
produktivitetit dhe ndikimit té veprimtarisé kérkimore té instituteve dhe njésive té veganta
publike kérkimore;

b) bazohet né indeksin e performanceés (IP), qé éshté treguesi i pérbéré sasior, i llogaritur nga
AKKSHI-ja, sipas metodologjis€ s€ pércaktuar né aneksin 1, i cili pasqyron né ményré
krahasuese performancén e instituteve dhe njésive té vecanta publike kérkimore dhe shérben
si bazé pér shpérndarjen e financimit té orientuar nga performanca (FOP);

c) shpérndahet 100% proporcionalisht me indeksin e performancés (IP) mbi bazén e
koeficientéve K,—K,, té llogaritur nga AKKSHI-ja, sipas formulés:

IPi=0.4K,i + 0.3K,i + 0.2Ki + 0.1K,i;
FOP;i = FOP_total x IP;i / ZIP.
Né aneksin 1 jepet shembull ilustrues pér llogaritjen e tij.

8. Pragu minimaliindeksit té performancés (IP) pércaktohet me udhézim té ministrit
pérgjegjés pér shkencén. Institucionet me indeks performance (IP) nén pragun e pércaktuar
me udhézim nuk pérfitojné FOP-in pér até vit. Nése IP-ja i njé institucioni bie mé shumé se
20% krahasuar me vitin pararendés, pjesa e FOP-it pér até institucion ulet né ményré
proporcionale me normén e rénies.

9. Né rast se né njé institucion krijues ka vetém njé institucion ose njési té vecanté kérkimore,
financimi i orientuar nga performanca (FOP) aplikohet mbi bazén e vlerésimit té arritjes sé
objektivave té pércaktuar né kontratén e performancés dhe treguesve té miratuar
paraprakisht.

10. Financimi i orientuar nga performanca (FOP) pér institutet dhe njésité e vecanta publike
kérkimore aplikohet vitin e katért, nga viti i krijimit ose i riorganizimit té tyre, pas pérfundimit
té njé periudhe fillestare 3-vjecare konsolidimi dhe ndértimi kapacitetesh.

11. Gjaté periudhés sé paré 3-vjecare nga krijimi ose riorganizimi kéto institucione financohen
vetém népérmjet financimit bazé institucional (FBI) dhe, kur éshté e zbatueshme, népérmijet
financimit konkurrues pér projekte (PK).

12. Financimi konkurrues pér projekte (PK) éshté njé instrument financiar qé pérdoret pér
mbéshtetjen e projekteve mbi bazé thirrjesh té hapura dhe procedurash konkurruese.



13. Institucionet e arsimit té larté, institucionet e krijuara me ligj t€ posacém, institutet dhe
njésité e vecganta té kérkimit shkencor financohen nga fondi i programeve konkurruese, né
bazé té projekteve konkurruese né fushén e shkencés dhe kérkimit shkencor. Pérzgjedhja dhe
vlerésimi i projekteve konkurruese béhet sipas procedurave dhe kritereve té vlerésimit, té
pércaktuara né udhézimin pérkatés té ministrit pérgjegjés pér céshtjet e shkencés dhe
kérkimin shkencor, sipas njé metodologjie té publikuar paraprakisht.

14. Financimi pér zhvillimin e kapitalit njerézor kérkimor pérfshin mobilitetin shkencor,
formimin e avancuar, shkémbimet ndérkombétare dhe trajnimin né standardet e zonés
evropiane té kérkimit (ERA), me synim forcimin e kapaciteteve té kérkuesve dhe integrimin e
tyre né rrjetet ndérkombétare.

15. Projektet kérkimore mund té bashkéfinancohen nga buxheti i shtetit, donatoré kombétaré
ose ndérkombétaré dhe entitete private, vendase ose té huaja. Bashkéfinancimi formalizohet
pérmes njé marréveshjeje té posagme, e cila pércakton:

a) instrumentet financiare té pérdorura;
b) pérqindjen e kontributeve té secilés palé;
c) kategorité e shpenzimeve té pranueshme;
¢) procedurat e auditimit dhe kontrollit.

16. Pragu minimal i bashkéfinancimit té kérkuar duhet t€ jeté i pércaktuar né shpalljen e
thirrjes nga AKKSHI-ja, pérpara aplikimit nga subjektet. Mosrespektimii marréveshjes sé
bashkéfinancimit pérbén shkak pér ndérprerjen e financimit dhe kthimin e fondeve.

17. Institucionet pérfituese dorézojné raporte teknike dhe financiare, sipas formateve té
standardizuara, t€ miratuara nga AKKSHI-ja dhe né pérputhje me legjislacionin pér
menaxhimin financiar dhe kontrollin. Monitorimi kryhet pérmes vizitave né terren, verifikimit
té planit té punés, analizés sé treguesve té performancés dhe mekanizmave té€ monitorimit.
Né rastet kur objektivat nuk realizohen, zbatohen masa, si reduktimi i fondeve, riorientimi i
burimeve ose penalitete té tjera, té pércaktuara né legjislacionin né fuqi pér kontrollin dhe
menaxhimin financiar.

18. Né rast té pjesémarrjes sé shtetit shqiptar né njé konsorcium evropian té infrastrukturés
sé kérkimit (ERIC), financimi i kétij konsorciumi duhet té plotésojé té gjitha kérkesat,
modalitetet dhe procedurat e pércaktuara né rregulloren mbi kuadrin ligjor t& komunitetit pér
njé konsorcium evropian té infrastrukturés kérkimore (ERIC) nr.723/2009, daté 25 gershor
2009, té ndryshuar, dhe zbatohen rregullat e pércaktuara né kéto rregullore.

19. Dispozitat e shkronjave “a” dhe “b”, té pikés 2, té kétij vendimi, nuk zbatohen pér
institucionet e krijuara me ligje té posagcme.

20. Ngarkohen ministria pérgjegjése pér céshtjet e shkencés dhe kérkimit shkencor, Agjencia
Kombétare e Kérkimit Shkencor dhe Inovacionit dhe institucionet, institutet dhe njésité e



vecganta, gé ushtrojné veprimtari né fushén e shkencés dhe kérkimit shkencor, pér zbatimin e
kétij vendimi.

Ky vendim hyn né fuqi pas botimit né “Fletoren zyrtare”.



